
IS-SACERDOT JITTRASMETTI L-PREZENZA TA’ ALLA

Ghal-Lhud il-jum tax-Shabbath huwa jum iddedikat lil Alla, u ghalhekk imorru fis-sinagoga
biex ibierku lil Alla. Gest wkoll kien ifittex is-sinagoga. Fil-Vangelu smajna lil Luqa
jehidilna li kienet id-drawwa ta’ Gesu li kull nhar ta’ Sibt imur fis-sinagoga ta’ Nazaret
(4:16). F’San Mattew naqraw li Gest dar il-Galilija kollha jghallem fis-sinagogi taghhom
(4:23). U f’San Gwann, Gesu stess jghid: “Ghallimt dejjem fis-sinagogi u fit-Tempju fejn
jingabru 1-Lhud kollha” (18:20). Dawn ir-riferenzi flimkien ma’ dawk il-passaggi li jitkellmu
dwar 1-ghadd ta’ drabi fejn Gest mar fit-Tempju ta’ Gerusalemm huma xhieda li Gesu kien
ifittex jinghagad mal-gemgha li titlob. Imbaghad ghandna waqtiet fejn f’jum is-Sibt filghodu
hu mar is-sinagoga ta’ Kafarnahum, imbaghad 1-ghada filghodu kmieni gabel ma Zernaq,
gam, hareg u mar f’post imwarrab u qaghad hemm jitlob (Mk 1:35).

Matul il-ministeru pubbliku tieghu Gesi kien sikwit jirtira wahdu, b’mod partikulari billejl
jew maz-zerniq, biex jitlob u jidhol f’relazzjoni intima mal-Missier, tant li jsejjahlu Abba. It-
talb ta’ Gestl huwa rabta umli u kollha fidu¢ja tar-rieda tieghu ta’ bniedem mar-rieda kollha
mhabba tal-Missier. Ghal Gesu t-talb ma kien xi haga optional (fakultattiva), imma kien dak
li zammu haga wahda mal-Missier.

Lilna s-sacerdoti 1-Mulej sejhilna u fdalna missjoni li la nimmeritaw u langas nippretendu li
nistghu nwettquha bil-hila taghna wahidna. Ghalkemm ahna garar tal-fuhhar, geghdin ingorru
misteru kbir. Biex niftakru x’wirt messna dakinhar tal-Ordinazzjoni taghna meta 1-Mulej
hatarna ghas-sacerdozju, bizzejjed intenni xi espressjonijiet tal-Qaddej ta’ Alla Dun Mikiel
Attard:

- Is-sacerdot Kattoliku huwa sagrament personifikat ta’ Gest Kristu, il-mexxej tal-
Knisja fid-dinja. Is-sacerdot hu 1-hin kollu (sagrament li ma jiqafx) ir-rapprezentant
haj ta’ Gesu fid-dinja; sinjal haj u strument (responsabbli) dirett u immedjat ta’ Gesu
Kristu.

- Huwa alter Christus (aktar b’differenza sostanzjali minn kull Kristjan);
identifikazzjoni sagramentali ma’ Kristu — in persona Christi. Huwa Homo Dei —
gaddej ta’ Alla li jaqdi lil hutu 1-bnedmin f’ismu.

- Huwa I-kontinwazzjoni tas-Sacerdozju ta’ Kristu u tkomplija tax-“xoghol” -
salvazzjoni, co-redemptor, princ¢ipalment bil-Misteru Paskwali fis-sens at the cost of
the suffering of the foolishness of the Cross.

Fi ftit kliem, ahna mibghuta biex nittrasmettu l-esperjenza ta’ Alla. Jekk naghmlu hidma ohra
li tohrog ’il barra minn dan il-qafas, inkunu nittradixxu l-ministeru sacerdotali. Imma dan il-
mandat nistghu nwettquh biss jekk ahna s-sacerdoti nkunu f’Alla — jekk nghixu f’Alla. Kif
jinnota Von Balthasar, “illum in-nies geghdin ifittxu bil-fanal f’idejhom irgiel li kapaci jarmu
xi ftit minn dak id-dawl u l-prossimita ta’ dak li huwa 1-Bidu ta’ kollox — ta’ Alla”." Hekk
biss jaghmel sens il-ministeru taghna kemm f’so¢jeta fejn hemm l-ekklissi ta’ Alla u kemm fi
Knisja li bhalissa ged taghmel tranzizzjoni diffi¢li imma importanti.

tH.U. Von Balthasar, Retour au centre, Paris 1971, 12.



Jekk Gest, 1-Iben ta’ Alla, kellu 1-bzonn li “joffri talb u suppliki b’lehen gholi u bid-dmugh”
(Lhud 5:7) biex fl-ufficcju tieghu ta’ sacerdot seta’ joffri lilu nnifsu bhala vittma, kemm aktar
ahna l-presbiteri ma nistghux inzommu wieqfa jekk ma nkunux nies tat-talb! Jekk ma
jkollniex pedament spiritwali sod, ma nkampawx fil-ministeru. Sacerdot li jittraskura I-hajja
tat-talb huwa, fi kliem Dun Mikiel, “a man with authority or do-gooder”. Kif josserva Enzo
Bianchi, “wahda mill-kawzi tal-malessere fil-hajja ta’ hafna sacerdoti hi 1-fatt li hafna

sacerdoti jitolbu ftit jew sahansitra gatt ma jitolbu”.?

Hafna drabi ni¢¢antaw it-talb ghaliex inhallu x-xoghol jirkibna. L-isfida biex insibu I-bilan¢
bejn il-hidma u t-talb mhix xi haga taghna llum. Anki 1-Appostli kellhom din id-diffikulta
meta l-ministeru taghhom kien mhedded mix-xoghol; dakinhar 1-ghazla kienet ¢ara: “Ahna
naghtu ruhna ghat-talb u ghall-ministeru tal-Kelma” (Atti 4:4). Ghazla tixxiebah kellu
jaghmel Mosé meta hatnu gergirlu: “‘Ghaliex gieghed bilgieghda wahdek u I-poplu wieqaf
quddiemek minn filghodu sa filghaxija?” U Mose qal lil hatnu: “Ghax il-poplu jigi ghandi
jaraw xi jghid Alla. U nghallimhom id-decizjonijiet u t-twissijiet ta’ Alla” (Ez 18:15-16).

Ma nistax nippretendi li nghin lill-ohrajn jaghmlu d-dixxerniment dwar ir-rieda ta’ Alla
ghalihom jekk ma nkunx nghix b’mod abitwali fil-prezenza ta’ Alla. Min ma ghandux hin
ghat-talb ged jeskludi lilu nnifsu milli jakkumpanja spiritwalment lill-ohrajn. U min ma
jitlobx, imbaghad xorta wahda jizzattat jiggwida l-kuxjenzi, ikun qed jirriskja li jaghmel
dannu kbir lill-kuxjenza. Kif josserva I-Papa Frangisku, “ma nistghux ma nfittxux is-skiet tat-
talb fit-tul biex fih nithmu ahjar dan il-lingwagg (ta’ Alla), biex ninterpretaw it-tifsira vera
tat-tnebbih li nahsbu li kellna, biex nikkalmaw l-ansjetajiet taghna u nharsu lejn il-gabra shiha
ta’ hajjitna ghad-dawl ta’ Alla” (Gaudete et exsultate, 171). Fi kliem Iviron ta’ Monte Athos,
“l-esicasta (dak li jghid it-talba tal-qalb) huwa dak li jitkellem wahdu ma’ Alla wahdu u
jitolbu minghajr serhan”. U Santa Tereza ta’ Avila tikteb illi “t-talb mentali huwa relazzjoni
intima ta’ hbiberija 1i wiehed spiss igawdi wahdu ma’ Alla wahdu — ma’ dak li nafu li
jhobbna”.

Gheziez sacerdoti, certi hidmiet nistghu u ghandna niddelegaw lill-ohrajn, imma ma nistghux
niddelegaw it-talb. San Bernard darba qal lill-Papa: “Isserrahx hafna fuq il-grad ta’ talb li
ghandek, ghax lura tista’ tmur... Ikun ahjar jekk tnagqgas mill-impenji tieghek gabel ma dawn
l-impenji jehduk fejn ma tridx tmur, u twebbes galbek. Jekk ma taghmilx hin ghalik innifsek,
l-impenji tieghek isiru xkiel ghalik”.

It-talb huwa necessarju ghax huwa l-wic¢ l-iehor tal-medalja tal-fidi. Jekk titlob, temmen, u
jekk temmen, titlob. It-talb huwa l-elokwenza tal-fidi. Il-fidi taghna titkejjel skont kemm u kif
nitolbu. Anzi, il-mod kif nitolbu jikxef jekk nemmnux jew le. Ftit ilu persuna qaltli: “It-tali
sacerdot igaddes gisu anglu, kemm jitlob bil-galbu u I-gabra!”. Kulhadd ghajnejh f’wi¢¢u u
jaf jiddistingwi bejn sacerdot li jitlob ghax huwa bniedem ta’ fidi jew ghax hu purament
funzjonarju tas-sagru retribwit. Min telaq it-talb forsi ma jasalx biex ihalli s-sacerdozju, imma
jghix hajja ta’ kompromess.

Nitqgarrqu jekk nahsbu li huwa fac¢li li wiehed jingabar u jkun assidwu fit-talb, u ghalhekk
gieli wara l-ewwel tentattivi naqtghu galbna u ma nipperseverawx. Kif josserva Dimitri minn
Rostovo, “biex wiehed jikseb il-memoria Dei, it-tifkira kostanti ta’ Alla, jehtieg
determinazzjoni kbira. Hafna ma jafux kemm wiehed irid ibati biex ikollu din il-memoria
Dei. Abba Agotone, wiehed mill-Missirijiet tad-dezert, jghid li meta kienu jistagsuh dwar

liema virtu titlob l-aktar impenn (tahbit), kien jghidilhom: ‘Ahfruli, imma nahseb li ma
hemmx battikata ikbar minn meta titlob lil Alla. Ghax kull darba li I-bniedem ikun irid jitlob,
l-ghedewwa kollha jippruvaw ifixkluh, ghax jafu li xejn ma jista’ jaghmlilhom hsara dags it-
talb 1il Alla’”.

Barra t-talb personali, ahna l-presbiteri ghanda wkoll it-talb liturgiku. Il-Liturgija Ewkaristika
u c-Celebrazzjoni tas-sagramenti ma humiex biss servizz lill-komunita, imma huma wkoll
talba li jaghmel is-sacerdot innifsu. Nirrakkomandalkom biex meta tic¢elebraw is-sagramenti,
titolbu, ghax inkella dawn aktar ikollhom minn tal-magija milli laggha ma’ Kristu.

Ma’ dawn inzidu wkoll il-Liturgija tas-Sighat, li barra li hija actio ecclesie, hija necessarja
biex taghti ritmu liz-Zmien u biex tkebbes fina l-memorja ta’ Alla. Il-Liturgija tas-Sighat
mhix biss opus Dei imma locus Dei.

Nikkonkludi din il-meditazzjoni bi ftit indikazzjonijiet li jaghtina 1-Qaddej ta’ Alla Dun
Mikiel biex nghixu 1-hajja tat-talb:

1. Tkseb familjarita. Kun fiduc¢juz u fuq kollox kun doc¢li/ubbidjenti ghall-Kelma ta’ Alla
li tisma’ (ghall-inqas) waqt il-quddiesa. Stagsi: X’qalli llum il-Mulej?

2. Kun riflessiv u ttrenja ghal temperament kontemplattiv u religjuz — mhux aljenat. Kif
Marija, Omm Gesu, kienet toqghod tahseb x’setghet tfisser “dik it-tislima”, int
“ahseb” x’qallek il-Mulej fil-Liturgija tal-Kelma u xi tfisser ghalik fi¢-c¢irkustanzi ta’
dan il-jum.

3. Ittallab minghand Gesti memorja (mhux biss psikologika) Pnewmatika. L-Ispirtu s-
Santu “jfakkrek” u “jfehemek il-verita kollha, skont i¢-¢irkustanzi ta’ kuljum (...).

4. Akkwista t-tielet ghajn: faith vision. Din l-ghajn tal-fidi tkun gisha (a) aerial sabiex
jagbad ic¢-cirkustanzi madwarek; (b) booster li jispottja dik il-verita tal-Kelma ta’ Alla
li biha tiddawwal u tapplikaha ghall-grajjiet ta’ kuljum. Ghal haddiehor (bla faith
vision) hija “qoffa tielgha — qoffa niezla”, ghalik tkun “annunzjazzjoni kontinwa” u
ghal iehor kwotidjanita monotona.

5. Offri disponibbilta konxja, safja (selfless) u kontinwa ghat-twettiq tar-rieda ta’ Alla li
taghratha b’reasonable conviction permezz tad-dixxerniment akkwistat fl-erba’ (4)
ezercizzi li jissemmew fugq.

6. Titghallem xi “kantaliena”, xi talba spontanja ta’ offerta, professjoni tal-fidi — I-Iva
(tal-Ordinazzjoni Sagra), “Hawn jien il-qaddej tal-Mulej; ikun minni skont
‘Kelmtek’” — proprju dik il-Kelma li tkun “haddimt”, “ipprocessajt”, “imxejt”,
“ghext”... fl-istages li ssemmew f’Nri 1, 2, 3, 4, fuq. Ezempji ohra tal-kantaliena
ssibhom fil-Liturgija tas-Sighat, ir-Ruzarju, u gakulatorji favoriti tieghek — “Ha
nisma’ kelmtek, Mulej”, “Urini lilek innifsek”, “Sinjur Alla, jien ghandi bzonnok”,
“Jien kollni tieghek, o Marija”, “Ikun li trid int”, “F’idejk, Mulej, jien nerhi ruhi”.?

Ilum hassejt li ghandi nagsam maghkom dawn il-ftit riflessjonijiet dwar it-talb, ghax it-talb
taghna mhux biss huwa elokwenza tal-fidi imma wkoll elokwenza tal-ministeru. Huwa t-talb
li jaghmilna qassisin; jekk ma nitolbux, forsi nkunu funzjonarji tas-sagru, imma ma nkunux
qassisin. Nippreferi 1i nissagrifikaw il-hidma biex ikollna hin ghat-talb milli bil-kontra.
Inzommu quddiem ghajnejna li d-dghajsa ta’ Pietru (il-Knisja) ma timxix ghax ghandha
hafna fuq l-imqadef jaqdfu, imma ghax I-Ispirtu s-Santu bir-rih tieghu jimla I-qlugh taghha —
it-talb huwa 1-qlugh ta’ din id-dghajsa.

* Dun Mikiel Attard, Hajja ta’ talb, Seminarju tal-Qalb ta’ Gest, Randan 1988.



Poplu ta’ Alla, sostnuna biex nibgghu fidili ghal din is-sejha biex inkunu kontemplattivi,
ghax kif jikteb San Gwann Krizostmu, “it-talb huwa dawl ghar-ruh, gharfien veru ta’ Alla,
medjazzjoni bejn Alla u I-bniedem”. Huwa biss meta jitlob li s-sacerdot ikollu jdejh fuq it-

tmun tal-istorja.



